
					এই পাতাটির মুদ্রণ সংশোধন করা প্রয়োজন। 
S$8 भिदनांथ-छौवनी ।
আনন্দের সহিত, ব্ৰাহ্মধৰ্ম্ম সাধন, ব্ৰাহ্মধৰ্ম্ম প্রচার, এবং ব্ৰাহ্মসমাজের ও জনসমাজের সেবাতে আপনাকে দেওয়া উচিত । দুৰ্বলতা অপরাধ যাহা হইয়াছে, তাহা হইয়াছে, তাহা পশ্চাতে রাখিয়া ভগবানের নব আদর্শে আত্মসমৰ্পণ করা কীৰ্ত্তব্য-বিধাতা করুন, জীবনেয় এই শেষ পরিচ্ছেদে, এই সঙ্কল্প দৃঢ় থাকে, এবং ধৰ্ম্মসাধন জীবন্ত, জাগ্রত ও ফলপ্ৰদ হয় ।”
কি আশ্চৰ্য্য জীবনের শেষ দিন পৰ্য্যন্ত এই ভাব হৃদয়ে কাজ করিয়াছে। শেষ জীবনেও একদিনের জন্য ধৰ্ম্মনিষ্ঠ তার শিথিল হয় নাই। তার দৈনিক কাৰ্য্যসকল ঘড়ির কঁাটার মত নিয়মিত ছিল। ভোরে ৪টায় উঠিয়া একাকী ভগবানের নাম করিতেন, এই সময় স্বরচিত গুরু কীৰ্ত্তনটা আবৃত্তি করিতেন। তৎপরে প্রাতঃভ্রমণে বাহির হইতেন। শরীবে যতদিন শক্তি ছিল ভোরের ট্রামে গড়ের মাঠে গিয়া ইডেন উদ্যানে ঘূরিয়া আসিতেন। উষার সৌন্দৰ্য্য তিনি আজীবন প্রাণভরিয়া সম্ভোগ করিতে ভালবাসিতেন। আর প্রাতঃভ্রমণের সময় কাহাকেও সঙ্গে লইতে চাহিতেন না । আমাকে বলিতেন, “আমি এক একা বেড়াইতে ভালবাসি, তখন অনেক চমৎকার ভাব প্ৰাণে আসে। কেউ সঙ্গে থাকিলে এ সুখটুকু পাই না।” শরীর যখন দুৰ্বল হইল, চলিতে গেলে পড়িয়া যান। তখনও প্রাতঃভ্রমণ ছাড়িতে প্ৰস্তুত ছিলেন না । তিনি যখন প্ৰাতঃভ্রমণ হইতে ফিরিয়া আসিতেন, তখন তার DDiBu DS DDDBDB uuBD S DBDDBD D Dii uBBDB করিয়া বসিয়া চিঠিপত্র লিখিতেন-যথাসময়ে স্নানাহার করিতেন। যতদিন দেহে কিছুমাত্র শক্তি ছিল বেড়াইয়া আসিবার সময় প্ৰায় অন্যান্য অসুস্থ পীড়িত শোকার্ড বন্ধুদিগকে দেখিয়া আসিতেন ।

		 এই পাতা শেষ সম্পাদিত হয়েছে ১৬:৩০টার সময়, ৭ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

